
Në mbështetje të nenit 18 paragrafi 3, i  Ligjit nr. 03/L -149 për Shërbimin Civil të Republikës së Kosovës dhe në pajtim me Rregulloren nr. 02/2010 për  procedurat e rekrutimit në Shërbimin Civil, Autoriteti i Aviacionit Civil i Kosovës shpall: 
                                                                      Konkurs të  Jashtëm
Titulli i vendit të Punës                                     Këshilltar për  çështje ligjore të aviacionit                   

Departamenti:                                                         Zyra e Drejtorit të përgjithshëm
Kategoria Funksionale dhe grada:                     AAC - 3 
Pozitë:                                                                       E karrierës (e përhershme)

Nr. i Referencës së vendit të punës:                   AACK/ADM/BNJ/04/2017
Vendi:                                                                       Prishtinë    

Qëllimi i vendit të punë: Është përgjegjës për hartimin e akteve nënligjore në zbatimin e dispozitave përkatëse të ligjit për aviacionin civil, harmonizimin e të gjitha marrëveshjeve ndërinstitucionale  ose me karakter ndërkombëtar me të drejtën ndërkombëtare dhe ligjet në fuqi në Republikën e Kosovës.
· Ndihmon në zhvillimin dhe hartimin e  programit për mbikëqyrje të zbatimit të legjislacionit dhe ofrimit të mbështetjes ligjore për departamentet e AAC-së; 

· Bashkërendon procesin e mbikëqyrjes së zbatimit të legjislacionit nga fusha e aviacionit civil brenda kompetencave të AAC-së sipas ligjit; 

· Bën identifikimin e fushave të cilat duhet zgjidhur me ligje apo akte nën ligjore dhe ofron propozime në formë të opinioneve dhe memorandumeve për drejtorin e departamentit;

· Harton akte juridike, kontrata, marrëveshje dhe memorandum në formën përfundimtare për nevoja të departamenteve të AAC-së;

· Siguron që aktet e hartuara nga vartësit e tij/saj janë në përputhje me ligjet e aplikueshme në Kosovë;

· Ofron këshilla ligjore, rekomandime, udhëzime dhe opinione për drejtorin e departamentit brenda kompetencave të AAC-së sipas ligjit;

· Kryen punë dhe detyra tjera ad hoc sic mund të kërkohet kohë pas kohe nga drejtori i departamentit.

Kualifikimet Përvoja, aftësitë dhe shkathtësitë e kërkuara:
Diplomë universitare në drejtësi. Preferohet grada master. Në kushte të barabarta, përparësi do të kenë kandidatët me specializim në të drejtën e aviacionit.
Trajnime profesionale në fusha relevante të drejtësisë apo në fushën e aviacionit.
Tri (3) vite përvojë pune juridike në mbikëqyrje të zbatimit të legjislacionit rregullator dhe ofrimit të mbështetjes ligjore në ndonjë institucion publik ose organizatë ndërkombëtare;

Të ketë njohuri të thellë për organizatat ndërkombëtare të aviacionit civil (ICAO, ECAC, EASA, EUROCONTROL etj) dhe për funksionet dhe përgjegjësitë e këtyre organizatave;

Të ketë njohuri të thellë të kuadrit ligjor të BE-së në fushën e aviacionit civil; 

Të ketë njohuri të thellë të së drejtës vendore në fushën e aviacionit civil, administratën publike;

Aftësi analitike dhe qasje fleksibile;

Aftësi për formulim të qartë dhe të saktë të teksteve dhe të shprehjes në mënyrë verbale;

Integritet personal, vetëmotivim; aftësi për punën nën presion; t’i kushtojë vëmendje detajeve dhe afateve të përcaktuara; 

Aftësi të shkëlqyeshme për komunikim verbal  dhe me shkrim; 

Rrjedhshmëri në të folur dhe në të shkruar në gjuhën shqipe, angleze dhe serbe; 

Të jetë person komunikativ, me iniciativë, takt, tolerancë dhe durim; 

Njohuri për aplikacionet standarde softuerike, duke përfshirë Microsoft Office, internetin etj;
Aktet ligjore dhe nënligjore për procedurat e rekrutimit:
Bazuar në Ligjin nr. 03/L-149 për Shërbimin Civil të Republikës së Kosovës, Rregullorja nr. 02/2010 Procedurat e Rekrutimit në Shërbimin Civil, dhe Rregullorja e Brendshme e AACK-së 2011.
Kohëzgjatja e Emërimit:   I përhershëm (periudha provuese një vit (1)
Data e mbylljes së konkursit: Konkursi është i hapur pesëmbëdhjetë ditë nga data 09.08.2017 deri më 23.08.2017 ora 16:00  shpallje në gazeta të përditshme kosovare dhe në faqen zyrtare të AACK-së në internet.
 Të gjitha aplikacionet e kompletuara, të dërguara deri më këtë datë, do të konsiderohen të vlefshme.
Diplamat duhet të jenë të veretuara/nostrifikuara nga organi kompetent!

Paraqitja e kërkesave: Formularët e aplikimit mund të merren nga faqja zyrtare e AACK-së në internet, në 
http://caa-ks.org/category/lajme/
ose në selinë e AACK-së, Rr. Ahmet Krasniqi, p. n, Lagjja Arbëria, 10000 Prishtinë, çdo ditë pune nga ora 08:00 deri në orën 16:00, deri në ditën e fundit për konkurrim.

Aplikacionet dhe kopjet e dokumenteve që dëshmojnë për kualifikimet personale mund të dorëzohen nëpërmes postës elektronike në e-adresën: safete.selmani@caa-ks.org ose në adresën postare të cekur më lart, me shënimin "Për rekrutim - pozita në të cilën konkuroni ". Dokumentet e pranuara nuk do të kthehen!

Aplikacionet e dorëzuara pas afatit të paraparë nuk pranohen dhe aplikacionet e mangëta refuzohen. Autoriteti i Aviacionit Civil i Kosovës ofron mundësi të barabarta të punësimit për të gjithë shtetasit e Republikës së Kosovës dhe mirëpret aplikacionet nga të gjithë personat e gjinisë mashkullore dhe femërore nga të gjitha komunitetet në Kosovë. 
“Komunitetet jo-shumicë dhe pjesëtarët e tyre kanë të drejtë për përfaqësim të drejtë dhe proporcional në organet e shërbimit civil të administratës publike qendrore dhe lokale, siç specifikohet në Nenin 11, paragrafin 3 të Ligjit Nr. 03/L-149 mbi Shërbimin Civil të Republikës së Kosovës”

Për shkak të numrit të madh të kërkesave të pranuara, vetëm kandidatët e përzgjedhur në listën e ngushtë do të kontaktohen. Për informata plotësuese na kontaktoni në 038 248 629 lok. 106
